
“YRTA9E” nuaya, neka nu tja kakaiyan a pinayuanan,

tja sikim tua tjalja sedutan a tjalja sedjaljepan tua
patarevan a kai. avan azua nakuyakuya sikakudanan a
caucau, izua kipateljipan qau kiumalj sa kapavalit a kiasan
nanguanguaq a caucau. a ‘{1 siaya, avan a rupasaliw a
ikana sesazua a rupasaliw a caucauan. “[A[JH” nuaya,
kipateljian tua nakuyakuya a sikakudanan, qau kiumalj a
kisan nanguanguaq a caucau. na makazala nga tua i
ginaljan.

a na sepayuan a ginaljan ka sicuayan, uzai a na masan
kakudanan tu si pasusuan tua taqaljaljan a caucau. paru:
ipagalju itjen a rukai a i paqayaqayaw tua ramaljemaljeng,
nu semuqayaw tua ramaljemaljeng ljemaljukuan itjen, inika
tjen a gemetjutj, cemakaw, gemaw, ..... na masanliyaw a
ravac. na pasusu sakamaya taqaljaqaljan, neka ravac a
pasiliw a caucau, na maka tjenglanglai, na masa sarenguaq

a i qinaljan a caucau.

azua na rupasaliw a caucau macepeliw a
varung tu kiumalj ta nakuyakuya kakudanan

nu izua iniana kinemenem sa pasumalji tua kakudanan
na i ginaljan, a namasan ramaljeng tua tacemekeljan tuluan
tu kiumalj azua caucau. matiqudj tu sika su mudingan na
cekelj. saka nu seqazalj sadjelung a pasaliw, si qagivu ta na
mapaqaljai i gqinaljan a caucau sa pasemalavi tului ta
pasaliw a kakudanan a maqacuvucuvung. a
maqacuvucuvung na kikatekuan a itulu sa kiumalj tu na
masan nanguanguaq a caucau. numayatazua, ika
masanpageteleng, ika sicadja anga na tagaljagaljan.

azua na rupasaliw a caucau macepeliw a varung tu
kiumalj ta nakuyakuya kakudanan, qau mapalit tu vaquan a
nanguanguaq caucau. ljaua nu pakata pinayuanan a
semanpatarevan taicu a kai, pazangal a pasedjaljep. nu
pakata veciken. aljak na ljavek aya. sinan padjaljiyan tua
kakudanan namaya tua ludeludan a iniana papualang,
pazangal a djemameq tua vinarungan. kicepeliu a qulu aya
tua macepeliw a vinarungan tu menanguaq a kakudanan na
caucau. kiumalj ta pasaliw sa inianga pasaliw a mumalj.
iavalit a masan vaquan a caucau a macidilj, kiumalj tua
pasaliw ka sicuayan sa kapavalit a masan vaquan a naka nu
pasaliw a caucau aya.

“azua na rupasaliw a caucau, macepeliw a varung sa
kiumalj tua kakudanan a masan nanguanguaq anga caucau.”
a padaljiyan maru a caucau kiumalj ta nakuyan sa kipacikel
a masan nanguanguaq a caucau, aicu na masan pazangal tu
na gemauzeqez aravac, ljaki avan a king inianan a magqatin
a sivalit. a sepayuan ata maljian a qinaljan, maretimalji a
sikinemeneman ta kakemudain a pacugan, avanangata a
sepayuan remataladjan sa pakaljiacadjani a pakeljang tua
sikinemeneman a kai. qau, ladruq si susuan, pazangal a

padut a pasedjaljep ta patarevan a paqulid.

